Na osnovu člana 30. Statuta Saveza udruženja za uzgoj i zaštitu sitnih životinja u Bosni i Hercegovini, Skupština Saveza udruženja za uzgoj i zaštitu sitnih životinja Bosne i Hercegovine na sjednici održanoj 10.03.2012. godine donosi:  
POSLOVNIK O RADU UPRAVNOG ODBORA

I - OPĆE ODREDBE                                                                                                    

Član 1.

Ovim poslovnikom regulira se način rada, organizacije i procedura odlučivanja te druga pitanja značajna za rad Upravnog odbora Saveza za uzgoj i zaštitu sitnih životinja u Bosni i Hercegovini (u daljem tekstu: Upravni odbor).                                                                                                                                                              

Član 2.

Upravni odbor u okviru svoje nadležnosti obavlja poslove koji su utvrđeni Zakonom o udruženjima i fondacijama BiH (Službeni glasnik BiH br.32/01, 42/03 i 63/08), Statutom Saveza za uzgoj i zaštitu sitnih životinja u BiH br. 02/09  i ovim Poslovnikom.                                                                                             

Član 3.

Odredbe ovog poslovnika odnose se na članove Upravnog odbora Saveza BiH i druge osobe koje su prisutne sjednicama i sudjeluju u radu Upravnog odbora.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                    

II- ORGANIZACIJA I NAČIN RADA UPRAVNOG ODBORA                                                                                                                                           
Član 4.

Upravni odbor sačinjava jedanaest (11) članova koje bira Skupština Saveza i to:                                                                        

1. Predsjednik i dva (2) potpredsjednika, sekretara i blagajnika, koji su ujedno i Predsjednik, potpredsjednik, sekretar i blagajnik Saveza                                                                                                        

2. Sedam (7) članova

Mandat članova Upravnog odbora Saveza traje četiri godine uz mogućnost ponovnog izbora.

Član 5.

Prema Članu 34. Statuta Saveza, Upravni odbor je nadležan da obavlja ove poslove:

provodi odluke, zaključke i preporuke Skupštine saveza,                                                                                                                                                                                                                                                                                                                                                                          

utvrđuje prijedlog Statuta i drugih općih akata koje donosi Skupština,                                                         

prati i usmjerava rad drugih tijela i daje prijedloge za unapređenje rada istih,                                                   

upravlja imovinom saveza,                                                                                                                                  

razmatra prijedloge svojih članica i članova,                                                                                                                               

rješava molbe za prijem u članstvo saveza,                                                                                                                     

razmatra i druge prijedloge i pitanja koja su ovim Statutom i općim aktima Skupštine saveza stavljeni u njegov djelokrug rada,                                                                                                               

izvršava program rada koji utvrđuje Skupština saveza,                                                                                    

provodi odluke o sudjelovanju saveza u radu nacionalnih i međunarodnih asocijacija,                                         

provodi zaključke, dogovore i sporazume,                                                                                                                  

predlaže Skupštini imenovanje predsjednika, dva potpredsjednika, sekretara i blagajnika,                                                                                                                                                                                                                

izvršava i druge poslove koje mu nalaže Skupština Saveza.                                                                                                                                                                                                                                                                                                                                               

Član 6.

Upravni odbor saziva Predsjednik Upravnog odbora. Poslove iz svoje nadležnosti Upravni odbor vrši na sjednicama koje se održavaju najmanje jedanput kvartalno, a po potrebi mogu se održavati i češće.                                                                                                                                                      

Upravni odbor punovažno odlučuje ako na sjednici prisustvuje više od pola njegovih članova. Odluke se donose nadpolovičnom većinom prisutnih članova. Ako na sastanku Upravnog odbora nije prisutno više od polovice delegata odbor se odgađa i zakazuje novi u roku od 30 dana.                                                                                                                                                                                    

Sjednice Upravnog odbora se po pravilu održavaju u prostorijama Saveza BiH, a po potrebi i                na drugom mjestu.                                                                                                                                                          

Član 7.

Sjednice Upravnog odbora su javne. Javnost na sjednici može se isključiti u slučaju kada se iznose podaci koji se prema odredbama zakona i drugih propisa smatraju poslovnom ili drugom tajnom.                                                                                                                                                                

Član 8.

Pravo glasa na sjednici Upravnog odbora imaju samo članovi Upravnog odbora.                                                                                                                                                                                                                                                                                                                                

Član 9.

Odluke, zaključci i zapisnici Upravnog odbora čuvaju se u arhivi kao službena dokumenta.

Član 10.

Upravni odbor može obrazovati stručna tijela Saveza kao što su odbori, sekcije i povjerenstva  u cilju pravilnog funkcioniranja i stručnog rada.

Predsjednika stručnih tijela i povjerenstava imenuje Skupština Saveza. Članove stručnih tijela i povjerenstava na prijedlog predsjednika istih tijela imenuje Upravni odbor Saveza.                                                       

Stručna tijela osniva Upravni odbor Saveza radi ostvarivanja poslova i zadaća na stručnom planu uzgoja i zaštite, kontroliranom uzgoju, stručnoj selekciji, poboljšanju postojećih i stvaranju novih pasmina, stručnom usavršavanju članova, te stručnom ocjenjivanju na izložbama i drugim oblicima takmičenja.                                                                                                                                                                    

                                                                                                                                                                                                                III- PRAVA I DUŽNOSTI PREDSJEDNIKA UPRAVNOG ODBORA                                                                                                                  
Član  11.

Predsjednik Upravnog odbora ima slijedeća prava i dužnosti:                                                                            -   saziva Upravni odbor Saveza,                                                                                                                                                                        -   predstavlja i zastupa Savez i rukovodi radom Upravnog odbora,                                                                                                                                                                                                                                                                                   -   kreira i vodi poslovnu politiku Saveza,                                                                                                                      -   odgovoran je za zakonit rad Saveza,                                                                                                                         -   odlučuje o upotrebi sredstava za realizaciju ciljeva Saveza,                                                                                          -   stara se o izvršavanju odluka i zaključaka Skupštine,                                                                                                            -   priprema i predlaže nacrt budžeta za rad Saveza,                                                                                                           -   održava kontakte sa javnošću i oglašava se u ime Saveza u medijima,                                                                                         -   podnosi izvještaj o radu Upravnom odboru Saveza.                                                                                     

Predsjednika bira Skupština Saveza.                                                                         

Član 12.

Potpredsjednici i sekretar pomažu predsjedniku u radu i zamjenjuju ga u slučaju njegove spriječenosti ili odsutnosti, te po njegovom zahtjevu ili u slučaju ostavke.

Potpredsjednici Saveza u dogovoru sa predsjednikom imaju sve ovlasti predsjednika Saveza, u skladu sa poslovima iz člana 11.ovog Poslovnika  izuzev zastupanja i predstavljanja Saveza u pravnom prometu, a o čemu odlučuje isključivo Skupština Saveza.    

 IV - PRAVA I DUŽNOSTI SEKRETARA I BLAGAJNIKA UPRAVNOG ODBORA                                                                                                                                           
Član 13.

Savez ima sekretara. Sekretar je član Upravnog odbora Saveza.

Sekretar ima slijedeća prava i dužnosti:                                                                                                                                 -  brine o primjeni Statuta i općih akata Saveza,                                                                                                                        -  brine o primjeni odluka i zaključaka, te štiti zakonitost rada Saveza,                                                                                           -  sudjeluje u pripremi dnevnih redova za sjednice,                                                                                                            -  skrbi o administrativnim i materijalnim poslovima,                                                                                                           -  izvršava poslove koje mu povjeri Upravni odbor Saveza,                                                                                             -  vodi zapisnike na sjednicama Upravnog odbora i Skupštine i šalje iste prema članicama Saveza,                                                                                                                                                                          -  arhivira dokumentaciju Saveza.                                                                                                                                     

Član 14.

Savez ima i blagajnika. Blagajnik je član Upravnog odbora Saveza.                                                                                                                                                     

Blagajnik  ima slijedeća prava i dužnosti:                                                                                                                              - vodi finansijske poslove Saveza i Upravnog odbora,                                                                                                       - vodi evidencije o prihodima i rashodima,                                                                                                            - sačinjava završni račun i godišnji izvještaj o materijalno-finansijskom poslovanju, te ga obrazlaže na godišnjoj Skupštini Saveza, a primjerak izvještaja šalje članicama Saveza 30 dana prije održavanja Skupštine,
- popunjava, izdaje i prima te kontrolira finansijske dokumente i obrasce koji se koriste u Savezu, da su ispravno popunjeni u skladu sa Zakonom i podzakonskim aktima.                                                                    

  V – PRAVA I DUŽNOSTI ČLANOVA UPRAVNOG ODBORA                                                               
Član 15.

Članovi Upravnog odbora imaju pravo i obavezu da prisustvuju i učestvuju u radu sjednice Upravnog odbora. U slučaju spriječenosti da prisustvuju sjednici, dužni su da unaprijed obavijeste Predsjednika Upravnog odbora ili sekretara o razlozima koji ih sprečavaju da prisustvuje sjednici, a najkasnije dan uoči održavanja sjednice.

Članovi Upravnog odbora imaju pravo i obavezu:

predlažu održavanje sjednice Upravnog odbora,

predlažu dnevni red sjednice Upravnog odbora,

učestvuju u raspravama i donošenju odluka, zaključaka i drugih akata iz nadležnosti rada Upravnog odbora,                                                                                                                                            

budu obaviješteni o pitanjima koja su od značaja za uspješno vršenje funkcije člana Upravnog odbora,                                                                                                                                                      

raspravljaju u vezi sa pitanjima koja su na dnevnom redu.

VI.  SJEDNICE  UPRAVNOG ODBORA                                                                                                                                                                                    

Član 16.

Sjednice Upravnog odbora saziva Predsjednik,  a u njegovoj odsutnosti potpredsjednici. Sjednice se sazivaju po potrebi odnosno na inicijativu najmanje 7 članova Upravnog odbora, predsjednika Skupštine Saveza  ili sekretara.                                                                          

Član 17.

Prijedlog dnevnog reda, obim i sadržinu materijala za sjednicu Upravnog odbora utvrđuje Predsjednik  Upravnog odbora  u dogovoru sa sekretarom.                                                                                                                    

Član  18.

Poziv za sjednicu sa prijedlogom dnevnog reda, materijalima i odgovarajućim prijedlozima akata dostavlja se članovima Upravnog odbora , Predsjedniku Skupštine i sekretaru  po pravilu sedam dana  prije održavanja sjednice, a u opravdanim slučajevima i u kraćem roku.                                                                                                                                                                             

Poziv se može dostaviti elektronskim putem (e-mailom), poštom ili telefaksom.                                                                                                                                                  

Član  19.

Izuzetno, u hitnim slučajevima, Predsjednik Upravnog odbora , može sazvati sjednicu Upravnog odbora najkasnije 24 sata prije njenog održavanja, uz dostavljanje prijedloga dnevnog reda i materijala za tačke dnevnog reda. U slučaju iz st.1 ovog člana, kada materijali za tačke dnevnog reda nisu dostavljeni, isti se prezentiraju na samoj sjednici.                                                                                                                     

VII -  RAD NA SJEDNICI                                                                    

Član 20.
Sjednicama Upravnog odbora predsjedava Predsjednik Upravnog odbora. U slučaju odsutnosti predsjednika Upravnog odbora, dužnost vrši jedan od potpredsjenika Upravnog odbora.                                                                                                                                                                       

Član 21.

 Predsjednik otvara sjednicu, rukovodi njenim radom i stara se o održavanju reda na sjednici. U obavljanju poslova iz st.1 ovog člana, predsjednik utvrđuje:

da li za održavanje sjednice postoji kvorum,

u slučaju da za održavanje sjednice ne postoji kvorum po pravilu, odlaže sjednicu i zakazuje drugu u roku od 30 dana,                                                                                                                    

vodi računa da se rad Upravnog odbora odvija prema utvrđenom dnevnom redu i po odredbama ovog poslovnika,

pokreće raspravu i daje riječ članovima Upravnog odbora i ostalim učesnicima u radu,

u slučaju narušavanja reda na sjednici, izriče mjeru opomene ili udaljavanja sa sjednice,

predlaže donošenje odluka, zaključaka i drugih akata kada utvrdi da je pitanje iz dnevnog reda dovoljno raspravljeno.

Član 22.

Nakon utvrđivanja da Upravni odbor može punovažno da odlučuje, na prijedlog Predsjednika, utvrđuje se dnevni red.                                                                                                                                                               

Predsjednik poziva članove Upravnog odbora da iznesu svoje prijedloge za izmjenu ili dopunu dnevnog reda, nakon čega ih poziva da se izjasne o dnevnom redu.                                                                      

Član 23.

Poslije utvrđivanja i usvajanja dnevnog reda prelazi se na rad po pojedinim tačkama dnevnog reda, tako što Predsjednik prvo daje riječ izvjestiocu koji ukratko treba da izloži predmet o kojem se raspravlja. 

Poslije izlaganja izvjestioca Predsjednik otvara raspravu. Prijavljeni učesnik u raspravi treba da govori po tački dnevnog reda ili o pitanjima u neposrednoj vezi s njom.                                                           

Član 24.

Po završetku rasprave Predsjednik Upravnog odbora formulira prijedlog odluke ili zaključka i iste stavlja na glasanje.

Član 25.

Glasanje se vrši javno izjašnjavanjem ko je “za“, ko je “protiv“ i ko je “suzdržan“ i to dizanjem ruke.                                                                                                                                                                         Upravni odbor može odlučiti da se o važnim pitanjima obavi tajno glasanje.                                                                        

Tajno glasanje će se po pravilu obaviti o onim pitanjima čije pojedinačno izjašnjavanje može utjecati na dalji rad i odnose članstva Upravnog odbora, te funkcioniranje Saveza.

Prijedlog da se o određenom pitanju obavi tajno glasanje može dati svaki član Upravnog odbora i Predsjednik Skupštine Saveza.                                                                                                                                

Upravni odbor će o određenom pitanju obaviti tajno glasanje ako se za taj način glasanja izjasni najmanje 7  članova.                                                                                                          
Član 26.

Po završenom glasanju, Predsjednik utvrđuje rezultate glasanja i proglašava da li je prijedlog                                          prihvaćen ili odbijen, odnosno odluka ili zaključak usvojen ili ne.                                                                          

Član 27.

Upravni odbor odlučuje većinom glasova od ukupnog broja prisutnih članova Upravnog   odbora.                                                                                                                                                                                U slučaju jednakog broja glasova odlučujući je glas Predsjednika Upravnog odbora.  

Član 28.

Članovi Upravnog odbora i ostale prisutne osobe na sjednici dužni su čuvati tajnost podataka i informacijama od interesa za rad Saveza.

VIII – ODRŽAVANJE REDA NA SJEDNICI                                 

Član 29.
O održavanju reda na sjednici stara se Predsjednik Upravnog odbora.                                                                                                  Za vrijeme sjednice sve prisutne osobe dužne su pridržavati se odredaba ovog Poslovnika i izvršavati naloge i uputstva Predsjednika Upravnog odbora u pogledu  održavanja poslovnog reda na sjednici.

Član 30.

Ukoliko se neka prisutna osoba na sjednici ne ponaša u skladu sa propisanim redom, Predsjednik je dužan da upozori, a ako upozorenje ostane bez uspjeha protiv prekršioca se izriču mjere utvrđene ovim Poslovnikom.

Član 31.

Zbog povrede reda na sjednici mogu se prema članovima Upravnog odbora i ostalim prisutnim osobama izreći slijedeće mjere: 

Opomena

Oduzimanje riječi, isključenje sa sjednice.                                                                                                              

Član 32.

Mjere opomene i oduzimanja riječi izriče Predsjednik a mjeru isključenja sa sjednice izriče Upravni odbor na prijedlog Predsjednika ili većine prisutnih članova Upravnog odbora.                                               

Mjera isključenja sa sjednice odnosi se samo na sjednicu sa koje se osoba isključuje.                                                                          Predsjednik Upravnog odbora može prekinuti sjednicu ako se ne može uspostaviti poslovni red na istoj.

IX – ZAPISNIK                                                                             

Član 33.
O toku sjednice Upravnog odbora vodi se zapisnik koji sadrži:

Redni broj sjednice,

Mjesto i datum održavanja sjednice,

Imena i prezimena prisutnih osoba,

Imena odsutnih članova Upravnog odbora i drugih učesnika u radu sjednice,

Ime i prezime zapisničara,

Vrijeme početka i završetka sjednice,

Utvrđeni dnevni red,

Donesene odluke i zaključke o svakoj tački dnevnog reda sa rezultatima glasanja.                                                         

Član 34.

O sastavljanju zapisnika stara se Predsjednik i lice koje vodi zapisnik.                                                                                Zapisnik potpisuju  Predsjednik Upravnog odbora i lice koje vodi zapisnik.

X - ZAVRŠNE ODREDBE                                                  

Član 35.
Poslovnik je 10.03.2012.  usvojio  Upravni odbor Saveza BiH, a potvrdila Skupština Saveza BiH 28.04.2012. godine. 

Član 36.

Izmjene i dopune ovog Poslovnika vrše se na način i po postupku po kome je donešen.

Član 37.

Ovaj Poslovnik stupa na snagu danom donošenja.

UPRAVNI ODBOR                                                                  PREDSJEDNIK

  Broj: _____                                                                      UPRAVNOG ODBORA

Tešanj, 10.03.2012.                                                            _____________________   

                                                                                          Dipl.ecc. Edin Jabanžić                                                                                                                                                                                                                                                                                                                                                                                                                                                                                                                                                                                             

